
Teresa het die mooi 
voorskote vir ons 
gemaak en dit pas 

goed in by die tema 
van die skimkamp.   
Hierna het ons op 

gepak en reggemaak 
om na die volgende 
kampterrein te toer. 

Hoe ver sal dit 
wees? Niël het vir 

hulle ‘n wenk gegee 
dat ons 110km gaan 
ry vandag.   Kobus 

Botha het die spyker 
op sy kop geslaan.  
Skurwekop en dan 

Saggy Stone. 

Skurwekop is vir ons ‘n baie spesiale kampterrein. Hier was ook al ‘n Skimkamp aangebied met sy eie      
stories. Skurwekop se bestuur het die ekstra myl gestap om dit ‘n oornagbestemming te maak vir ons toer. 
Baie dankie ook vir die houtskenking wat ons daar ontvang het. 
Met ons aankoms het die wind erg begin waai, so jou staan moes reg wees.  
Die konvooiry het vandag sy eie uitdagings gehad. Waar Paul en Danny voorvat, moet jy sterk staan of soms 
jou eie kop volg. So word daar toe mos gery, weer in groepe van 8, Niël dan Paul en daarna Danny. Soos wat 
Paul sy groep deur die vallei van bossies en wingerd neem is daar 2 roetes na Skurwekop toe. Op die 
roetebriewe is die aanduidings baie duidelik. Draai regs na x kms……..dis mos maklik. Nee wat Paul ry 
verby, hy ken mos die pad. Van sy groeplede volg hom, ander draai af volgens die roetebrief. Van sy groep 
gaan draai toe in Robertson. Gelukkig is daar altyd iemand wat kop hou en sorg dat al die hen se kuikens 
veilig tuis kom. 

Intussen is Danny en sy konvooi ook oppad. Die weer is aan die verander en die wolke pak saam. Ons wil net 
droogvoet opslaan by Skurwekop. Ons afdraai na regs lê so ent voor ons en Danny ry hom toe sowaar verby. 
Groep 3 het kop gehou en volg toe maar die man. Sawanante staan mos saam, né, Danny. Ons het klaar in 
gedraai by Skurwekop toe kom stop een van Paul se verlore lede agter my. So by myself weet ek vanaand se 
nabetragting lê nog voor.  
 
Nadat daar klaar nes geskrop is, vertrek ons na Saggy Stone, dis so 20km vanaf Skurwekop. Ons ry weer te-
rug in die rigting van Worcester en by die groot rooi stoel by Rooibergkelder draai ons regs berg se kant toe. 
Dis ‘n stukkie teerpad en dan grondpad tot daar by die voet van die berg. Dis mooi wêreld die en ‘n deel wat 
jy maar altyd net verbyry. Niël en Rozèl het die plek ontdek en tydens een van ons kampe vir ons en Danny 
hulle daarheen geneem om daar te eet. Dit was ‘n goeie ondervinding en ons wou dit graag met die toergroep 
ook deel. Dit was jou vrye keuse om deel te neem aan alles van die Skimkamp. Tog het niemand agter gebly 
nie. Soos een span is aan alles deel geneem. By ‘n skimkamp wil jy nie uitmis nie. 

Donderdag 16 Februarie 2023 

Hier het ons rustig geraak en baie gesels. Daar 
word bier geproe wat daar gebrou is. Ander 

drink koffie of iets in die lyn van Gin. Die pizza 
oond is al aangesteek. 

Ons word verduidelik hoe die proses gaan ver-
loop om te bestel wat jy wil hê asook om teen 

die einde die rekening te vereffen. 
Dinge word hier anders gedoen—kyk maar hoe 

lyk die krip. 

As dinge te stadig gaan en Danny nie meer sy sit kan sit nie, word daar iets in die mou gevoer. Hy gaan 
deel toe pizza uit, jy moes maar vat, al was dit net die basis. Nou ja. dit wat jy uitdeel kan maklik weer jou 

kant toe kom. 

Dis nou ‘n mondvol. 

Ons eet lekker en die geselskap is goed. 
Koos en Hendriena Oosthuizen het kans 

gesien vir naggereg. 
 

As jy iewers in die toekoms in die 
omgewing van Robertson is, draai af by 

die rooistoel en gaan kuier by Saggy 
Stone. Dit is iets anders. 

 
Baie dankie vir Saggy Stone se bestuur 
wat vir ons ook hier ‘n spesiale tarief 

gegee het vir die pizza’s. 

Donderdagaand se boekevat word waargeneem deur Isabel Steyn. Daarna word daar baie vrae gevra 
oor die dag van more. Dit moet eers wag, want daar is pryse om uit te gee. 

Daar is ook koeverte en tuis gemaakte sakkies met geskenke 
uit gegee. Dis mos altyd lekker om iets te ontvang. Baie 
dankie vir elkeen wat geskenke gegee het. 

Tydens die gelukkige trekkings was daar regtig mooi pryse uitgegee. Soos die geskenke van Brackenfell Gas. 
Dis produkte van top gehalte.  

Nou ja, toe kom ons by die wat die pad byster geraak het. Paul en Danny. Hier is mooi verduidelik wat 
gebeur het. Paul het die kant toe, toe weer daai kant toe sy storie van verkeerde afdraai probeer verdedig. 

Nee wat, Paul jou doppie is geklink. Hy en Danny kry elkeen ‘n lollypop stokkielekker. 

Huibre Christensen word nader geroep. Sy het 
die groep heel mis gery en is reguit aan oppad 
Robertson toe. Faul Retief word ook nader 
getrek. Hy volg toe vir Huibre. Die res van 
Paul se groep is al besig om in te boek by 
Skurwekop.  

 

Ek was die laaste woonwa van ons konvooi. 
Met die indraai by Skurwekop, kom stop     

Huibre agter my. 
 

Na ‘n lang storie en baie lag gee Niël die  
suigstokkie vir Faul en sê hy moet nou sy kant 

van die storie vir ons vertel. 

Faul het kop gehou. Toe hy sien dat Hui-
bre verkeerd ry, is hy agterna. Net voor 

Robertson kon hy haar eers stop om te sê 
dat sy die afrit verby gery het. Huibre, die 
pad wat jy gery het gaan nie Drie Susters 

toe nie. Stokkielekker vir jou.  

Later die aand het die span by elke woonwa omgegaan en hul met koffie, beskuit en ‘n koeksistertjie bedien. 
Hierdie was ook ‘n lekker geleentheid om met almal te gesels en te hoor hoe hul die toer ervaar. 

 
Lekker slaap, more begin die Skimkamp. 

 Vrydag 17 Februarie 2023 

Gisteraand was die weer onplesierig gewees, wind wat waai en ook bietjie reën. Vroegoggend pak die 
Kampkoördineerders op en vertrek na ons laaste kampterrein. Hier moet nou ‘n klomp goed gebeur en al die 
punte moet mooi bymekaar uitkom. Ons ry in die reën na Stillewater, die wêreld is nat. Ons kry ons 
woonwaens op hul plekke en dakkies op. Stap weer deur die hele terrein om na die indeling van staan 
plekke te kyk en of almal gaan inpas. Net soos jy by Stillewater se kampterrein inkom, is daar ‘n winkeltjie 
sonder ‘n kasregister. Jy koop en gooi jou geld in die kluis. Hier slaan ons gazebos op. Terwyl ek en Niël 
besig is, kom daar ‘n wind en beskadig Niël se gazebo. Myne het die wind gevat en net voor die wingerd 
land kom hy gelukkig tot stilstand. Alles is nog in plek en ons kap hom vas. Niël s’n vou ons op en bêre dit.  
 
Vandag sluit die res van die groep by ons aan vanuit die Kaap. Hul eerste leidraad is per whatsapp. Die be-
planning is dat die nuwe lede saam met die toergroep min of meer dieselfde tyd by Stillewater sal aankom. 
Paul vat voor by die toergroep om hulle veilig tot by Stillewaters te bring. Die mense is opgepak en wil ry,  
maar hul moet eers vasstaan. Die storie is vertel dat die roetebriewe nog eers gedruk moet word en dat hulle 
daarvoor wag. Dit word glo in Paul se motor gedoen.  Op tyd vertrek die groep toe. By die eerste bult haak 
Paul se woonwa af. Dit was nie reg gehaak nie. Gelukkig is daar nie skade nie. Hierna het alles mooi ver-
loop. 

Hallo aan almal, hierdie is ‘n eerste, jou Skimkamp roete begin van jou huis af per whatsapp. Vir hierdie 
Whatsapp het julle nou al lank genoeg gewag. Kom geniet die Skimkamp as ook die roete na die Skimkamp 
saam met die Skimkampspan wat vir julle wag. Ons gaan nie draaie ry nie. Daar is van julle wat al presies 
weet waar ons gaan kamp volgens die QR kodes. Volg maar liewer die roete asook die volgende brief wat 
julle vanaf 11h00 kan optel by Du Kloof Lodge. Vir die wat nie weet waar dit is nie. Ry N1 noodelike 
rigting, deur die tonnel en in die pas aan jul linkerkant gaan jul dit sien, draai dan daar in. Vra by ontvangs 
vir jou volgende roete brief. Hul sal tot 21h00 daar beskikbaar wees. Soek die bobbejaan en vind uit wat is 
die ou se naam. Bestel ‘n ontbyt, drink ‘n koppie koffie of iets koels en geniet die mooi rondom jou.  
Hier is 'n paar wenke om die reis nog lekkerder te maak: 
1. Hou 'n speurtoets vir die kinders - laat hulle soek na bepaalde borde en landmerke langs die pad. Soek 
vir die borde wat jou in die rigting van Worcester neem. 
2. Maak 'n musiek speellys saam met die kinders voor die reis begin. Speel vir hulle Demi Moore se Lei 
my na die water en Thys die Bosveld Klong se Ou Bobbejaan. 
3. Jy kan selfs tel hoeveel wit Ford bakkies julle verby ry tot by die kamp. Ons maak dit maar Ford want 
julle kan nie tel tot by Toyota se getalle nie. 
4. As julle iewers stop, laat die kinders 'n koekie of lekkerny kies vir die pad. Julle gaan heel moontlik by 
die Engen Wynlande 1 Stop of ‘n Hotel verby ry op julle pad Noord. 
5. Wees op die uitkyk vir die bobbejane in die tonnel wat van wyn hou - hou jou wyn veilig! 

So het die eerstes opgedaag by Stillewaters 


